
III yazı
“Şu­şa İli” mü­na­si­bə­ti­lə qa­
la-şə­hə­ri­mi­zin Azər­bay­ca­nın 
mu­si­qi mə­də­niy­yə­ti­nə bəxş 
et­di­yi sə­nət­kar­lar haq­qın­da 
sil­si­lə­mi­zi da­vam et­di­ri­rik. “Şu­
şa­lı bəs­tə­kar­lar” rub­ri­ka­sın­da 
bu də­fə Əş­rəf Ab­ba­sov və Za­
kir Ba­ğı­ro­vu ya­da sa­la­ca­ğıq.

Xalq artisti, professor Əşrəf 
Cəlal oğlu Abbasov 1920-ci il 
martın 23-də Şuşada anadan 
olub. İlk orta və tar ixtisası üz
rə musiqi təhsilini bu şəhərdə 
alıb. Təhsil müddətində musiqi 
məktəbində nəzəri fənlər müəl
limi – Üzeyir Hacıbəylinin tələ
bəsi olmuş Fatma Zeynalova 
onu dünya bəstəkarlarının ya
radıcılıqları ilə tanış edir. Mu
siqiyə marağı Əşrəf Abbasovu 
tar üçün kiçik həcmli pyeslər 
yazmağa həvəsləndirir. Tez-tez 
Şuşaya gələn Üzeyir Hacıbəyli 
bu gəncin istedadını duyur və 
Bakıya təhsil almağa dəvət edir. 
Beləliklə, 1936-cı ildən Əşrəf 
Abbasovun həyatında maraq
lı dövr başlayır, sənət və kar
yerası ilə bağlı ilk addımlarını 
atır. O, 1948-ci ildə Azərbaycan 
Dövlət Konservatoriyasını (indi
ki BMA), 1952-ci ildə isə Mosk
va Dövlət Konservatoriyasının 
aspiranturasını bitirir. Ömrü 
boyu Şuşa musiqi mühitinin və 

Ü.Hacıbəylinin əsasını qoyduğu 
peşəkar bəstəkarlıq məktəbinin 
ənənələrini yaradıcı şəkildə da
vam etdirir.

Azərbaycan musiqi mədəniy
yətinin inkişafında Əşrəf Abba
sovun xüsusi xidmətləri var. O, 
xalq musiqisinə yaradıcılıqla ya
naşaraq özünün yeni əlavələri ilə 
orijinal əsərlər yazıb. Bəstəkarın 
yaradıcılığında simfonik musiqi 
xüsusi yer tutur. Bu sahəyə bəs
təkar bütün yaradıcılığı boyu mü
raciət edib. Onun simfonik orkestr 
üçün ilk əsəri tələbə ikən yazdığı 
“Rəqs süitası” olub. Əşrəf Abba
sovun fortepiano ilə orkestr üçün 
“Konsert”, simfonik orkestr üçün 
“Konsertino”, “Şuşa”, “Gələcək 
gün”, “Dramatik poema”sı bəs
təkarın ən kamil simfonik əsər
lərindən sayılır. “Səndən mənə 
yar olmaz”, “Dağlar qoynunda” 
operettaları da müəllifinə böyük 
şöhrət gətirib.

Bəstəkarın yaradıcılıq zirvə
sini isə, sözsüz ki, “Qaraca qız” 
baleti (1965) təşkil edir. Bu əsər 
həm də uşaqlar üçün yazılmış 
ilk milli balet nümunəsidir. 1968-
ci ildə Azərbaycan Dövlət Aka
demik Opera və Balet Teatrında 
tamaşaya qoyulmuş balet şuşa
lı yazıçı-dramaturq, maarifçi Sü
leyman Sani Axundovun “Qor
xulu nağıllar” silsiləsinə daxil 
olan eyniadlı hekayə əsasında 
hazırlanıb. Librettonun müəllifi 
də əslən Şuşadan olan Xalq ar
tisti Əfrasiyab Bədəlbəylidir.

Əsər həyatda bir çox çətinlik 
və ədalətsizliklərlə qarşılaşan 
balaca Tutunun – Qaraca qızın 
bədbəxt taleyindən bəhs edir. 
Qaraca qız hər şeyə rəğmən in
sanlara olan sonsuz məhəbbə
tini, sədaqət və xeyirxahlıq kimi 
hissləri ömrünün sonunadək 
qoruyub saxlayır...

Zəngin yaradıcılığa malik Əş
rəf Abbasovun mahnı və ro
mansları şeirlərin mətni ilə poetik 
vəhdət yaradıb. Onun M.Füzuli, 
M.P.Vaqif, M.Müşfiq, A.Şaiq və 
başqa şairlərin sözlərinə yazdığı 
musiqilər həzinliyi, emosionallığı 
ilə dinləyicinin ruhunu oxşayır. 
Bəstəkarın tamaşalara yazdığı 
musiqilər ifadəliyi, coşqunluğu, 
lirizmi ilə seçilir. O, tamaşa müəl
liflərinin ideyalarını, obrazların 
xarakterini musiqinin dili ilə mü
vəffəqiyyətlə əks etdirib.  

Əşrəf Abbasov müxtəlif illərdə 
Asəf Zeynallı adına Musiqi Tex
nikumunun direktoru, Azərbay
can Dövlət Konservatoriyasının 
rektoru, kafedra müdiri vəzifələ
rində çalışıb. Görkəmli bəstəkar, 
musiqişünas, pedaqoq və ictimai 
xadim 1992-ci ildə Bakıda dünya
sını dəyişib.

***
Əməkdar incəsənət xadimi, 

bəstəkar, pedaqoq, ictimai xa
dim, professor Zakir Cavad oğ
lu Bağırov 16 mart 1916-cı ildə 
Şuşada anadan olub. İlk musiqi 
təhsilini 1932-ci ildə Azərbay
can Dövlət Konservatoriyası 

nəzdindəki fəhlə fakültəsində 
alıb, 1935-ci ildə Moskva Döv
lət Konservatoriyası nəzdində 
Musiqi Texnikumuna göndərilib. 
O, texnikumu bitirdikdən son
ra könüllü olaraq İkinci Dünya 
müharibəsində iştirak edib. Mü
haribədən sonra ordudan tərxis 
olunaraq Moskva Dövlət Kon
servatoriyasına  daxil olub və 
1949-cu ildə həmin konservato
riyanı müvəffəqiyyətlə bitirib. 

Üzeyir Hacıbəylidən dərs 
alan Zakir Bağırov özünü hə
mişə dahi musiqiçinin yetirmə
si hesab edib. O, Azərbaycan 
Dövlət Konservatoriyasında  
müəllim, Musiqi nəzəriyyəsi ka
fedrasının müdiri işləyib. Eyni 
zamanda musiqi folklorumuzun 
toplanılması və nota salınması 
istiqamətində də xidmət gös
tərib. Bəstəkar 1935-ci ildə ilk 
dəfə olaraq bəstəkar Tofiq Qu
liyevlə birlikdə tarzən Mansur 
Mansurovun ifasında “Rast”, 
“Dügah” və “Segah-zabul” mu
ğamlarını nota yazaraq çap et
dirib. Zakir Bağırov həmçinin 
“Azərbaycan xalq rəqsləri” məc
muəsinin müəlliflərindəndir.

“Aygün” və “Qoca Xattabıç” 
operaları, “Qayınana” və “Kən
dimizin səsi” operettaları, ha
belə fortepiano ilə simfonik 
orkestr üçün, tar ilə simfonik or
kestr üçün kamera-instrumental 
əsərlər, mahnı və romanslar, 
bədii və sənədli filmlərə, dram 
tamaşalarına yazılmış musiqilər 
bəstəkarın yaradıcılıq diapazo
nunun genişliyindən xəbər verir. 

Zakir Bağırov 1950-ci ildən 
Azərbaycan Bəstəkarlar İttifa
qının üzvü, sonradan təşkilatın 
İdarə heyətinin üzvü olub. Müx
təlif illərdə M.Maqomayev adına 
Azərbaycan Dövlət Filarmoni
yasının bədii rəhbəri, Televiziya 
və Radio Verilişləri Komitəsinin 
bədii rəhbəri, Azərbaycan Mu
siqi Fondu İdarə heyətinin sədri 
vəzifələrində çalışıb. 8 yanvar 
1996-cı ildə Bakıda vəfat edib. 

Lalə Azəri

I yazı

Tə­sa­dü­fi de­yil ki, Şu­şa­ya Qa­ra­ba­ğın 
dö­yü­nən ürə­yi, şeir, sə­nət be­şi­yi 
de­yir­lər. “Qaf­qa­zın kon­ser­va­to­ri­ya­
sı” da ad­lan­dı­rı­lan qa­la-şə­hə­ri­miz 

bir çox mil­li sə­nət nü­mu­nə­lə­rin də 
in­ti­şar tap­dı­ğı ilk ün­van­lar­dan, sə­nət 
alo­vu­nun ça­tıl­dı­ğı ilk ocaq­lar­dan­dır. 
Azər­bay­can teatr sə­nə­ti­nin tə­şək­kül 
və in­ki­şa­fın­da da Şu­şa sə­nət mü­hi­ti 
ön plan­da olub.

Tarixən ölkəmizin bir çox bölgələ
rində geniş yayılan milli xalq ayin və 
oyunları, eləcə də dini tamaşalar Şuşa
da bir ayrı ovqatda təşkil edilib. Bunun
la bağlı maraqlı araşdırmalar, zaman-
zaman Şuşada olmuş xarici səyyah və 
sənətkarların xatirələri də var.

XIX əsrin ortalarından etibarən Şu
şada teatr tamaşaları yeni ictimai məz
mun və forma kəsb etməkdə idi. Bunun 
da çox sadə səbəbi var idi: Şuşanın zi
yalı zümrəsi. 

Azərbaycanın, Şuşanın teatr tarixi
ni tədqiq edən bir sıra mütəxəssislərin 
də qeyd etdiyi kimi, ilk vaxtlarda yerli 
və başqa millətlərin nümayəndələri ilə 
birlikdə Şuşada teatr və sirk tamaşaları 
göstərilməyə başlayır və bu proses elə 
də rəvan getmir.

XIX əsrin 40-cı illərində şuşalıla
rın mədəni həyatı haqqında mərhum 
teatrşünas İnqilab Kərimov yazır: “Mə
lum olur ki, yerli əhali yalnız xalq teatr
larının tamaşaları, xanəndə və aşıqla
rın çıxışları ilə kifayətlənməyib, müasir 
teatr tamaşalarına da baxırmışlar. Şu
şada yerli kəndirbazların və səyyar sirk 
artistlərinin də çıxışları olurdu”. 

Ümumiyyətlə, XIX əsrin ortalarında 
Şuşanın mədəni həyatında bir canlan
ma duyulmaqda idi. Belə ki, 1848-ci ildə 
artıq Şuşada tamaşaların oynanılması 
üçün teatr və sirk səhnələri var idi. Bu 
fakt dövrün görkəmli elm, mədəniyyət və 
ədəbiyyat xadimlərinin xatirələrində də 
öz əksini tapıb. Mənbələrdən məlum olur 
ki, Şuşa ziyalıları vaxtaşırı tamaşalar oy
nayır, ədəbi məclislər qurur, o zamanlar 
Cənubi Qafqazın mədəni mərkəzi olan 
Tiflisdəki mütərəqqi düşüncəli maarifçi 
ziyalılarla sıx əlaqə saxlayırdılar. 

Yeri gəlmişkən, deyək ki, XIX əsrin 
50-ci illərindən etibarən böyük drama
turq, mütəfəkkir Mirzə Fətəli Axundza
dənin əsərləri Tiflisdə çap olunmağa, 
tamaşaya qoyulmağa başlayır. Təəs
süf ki, müəllifin vətəni Azərbaycandan 
başqa. Sözsüz ki, bu fakt mütəfəkkiri 
narahat edir və əsərlərinin ölkəmizdə 
də çapına can atırdı. Bu məqsədlə o, 
Tiflisdən vətənə gəlir. Özü də Bakıya 
yox, məhz Şuşaya. 1852-ci ildə Şuşa

da xalq arasında yayılması üçün Qa
rabağ xanzadələrinin keçmiş müəllimi, 
Xoşnəvis Mirzə Əbdüllətif Molla Kəlbəli 
oğlunu yanına dəvət edir və qısa müd
dətdə əsərlər köçürülərək yayılır.

Xalqı maarifləndirməyin yolunu həm 
də teatrda görən yerli ziyalılar yanğı ilə 
onun təşəkkülünə, daha geniş auditori
yanın istifadəsinə verilməsinə can atır
dılar. Lakin camaatın teatr tamaşalarına 
güclü axını heç də birmənalı qarşılan
mır, daha doğrusu, buna ümumi maraq 
göstərilmirdi. Bir çox hallarda mane də 
olunurdu. Sözsüz ki, teatr, yenilikçi fikir
lərin meydanı olan səhnə əksər din xa
dimlərinin və cahillərin xoşuna gəlmirdi. 
Bu mənada müxtəlif yollarla insanların 
teatra olan marağının qarşısını almaq 
istəyənlər, cahillər teatr tamaşaları və 
şeir-sənət məclisləri keçirmək üçün Şu
şa ziyalılarının yaratdıqları teatr salo
nundan başqa məqsədlər üçün istifadə 
etmək istəyirdilər. Maarifə, təhsilə xor 
baxanların təhqir və təqiblərinə məruz 
qalan teatr həvəskarları bəzən öz hə
yatları bahasına olsa belə, tamaşa oy
namaqdan çəkinmirdilər.

Şuşa teatrının araşdırıcılarından Ya
qub Əlioğlu şəhərin ilk teatr fədailərin
dən olan müəllim, şair təbli aktyor Mirzə 
Muxtarın maraqlı bir xatirəsini diqqətə 
çatdırır: “45 il bundan qabaq (1874-cü 
ildə  – Y.Əlioğlu) Şuşada mərhum Mirzə 
Fətəli Axundovun əsəri “Hacı Qara”nı 
tamaşaya qoyduq. O vaxtda mətbəə-
filan olmadığından qələm ilə 35 elan 
yazdım və payladım camaata. Axşam 
tamaşaçıların bəziləri “şəriətə zidd bir 
şey olsa, vay halına” deyib məni hədə
lədilər. Allaha şükür ki, dinə müxalif bir 
şey tapmayıb razı qaldılar”.

Təəssüf ki, sonralar teatr tamaşala
rındakı çıxışlarına görə Mirzə Muxtar 
təqiblərə dözə bilməyib doğma şəhəri
ni tərk etməli olmuşdu. 

Dövrün qabaqcıl insanları, maarif və 
mədəniyyət xadimləri bütün qüvvələri
ni toplayaraq teatr tamaşalarının mün
təzəm göstərilməsinə çalışırdılar. Xü
susilə şəhərin mütərəqqi ziyalıları hər 
yay tətilində birlikdə yeni-yeni tamaşa
lar göstərirdilər. Bu tamaşalar əsasən 
Axundzadənin komediyalarından ibarət 
olurdu. Elə iştirakçıları da təxminən eyni 
adamlar, sonradan hər biri böyük şöhrət 
tapmış elm, sənət fədailəri idi. Siyahı
ya nəzər salaq: Yusif bəy Məlikhaqnə
zərov, Haşım bəy Vəzirov, Bədəl bəy 
Bədəlbəyov, Əbülfət Vəli, Firidun bəy 
Köçərli, Mirzə Muxtar Məmmədov, Hə
sənəli bəy Sarıcalinski, İsmayıl Şəfibə
yov, Cabbar Qaryağdıoğlu və başqaları.

Onu da qeyd edək ki, bu tamaşalarda 
iştirak etmək üçün xüsusi musiqiçilər də 
dəvət olunurdu. Bu barədə Qulam Məm
mədlinin “Azərbaycan teatrının salnamə
si” kitabında oxuyuruq: “Ümumiyyətlə, 
Şuşa musiqiçilərinə, xanəndələrinə teatr 
səhnəsi doğma idi. Belə ki, onların əksə
riyyəti Tiflisdə keçirilən teatr tamaşalarının 
antraktı (fasiləsi) zamanı çalıb-oxuyurdu
lar. Görünür, elə bu amilin özü, xanəndə
lərin teatr tamaşalarında çıxışı, gələcəkdə 
musiqi ilə oxunan (operanın) teatr tama
şalarının meydana gəlməsinə müəyyən 
mənada öz təsirini göstərə bilmişdir”. 

Teatra həvəs göstərən ziyalıların sayı 
artdıqca onların arasında səhnə əsəri 
yazmağa həvəs göstərənlər də tapılırdı. 
Uşaqlıqda Şuşada teatr sənətinə vur
ğunluğunun necə baş verdiyini Ə.Haq
verdiyev öz xatirə yazısında belə açıq
layır: “1884-cü ildə 14 yaşımda ikən bir 
dəfə teatra getdim. Mirzə Fətəlinin “Xırs-
quldurbasan” pyesini oynayırdılar. Teatr
da pərdə açılanda mən bu əqidədə idim 
ki, fokus göstərəcəklər. Pərdə açıldı, bir 
də baxdım ki, müəllimim Yusif bəy əynin
də çuxa, başında buxara papaq, belində 
xəncər, əlində tüfəng səhnədə dayanıb 
igidlikdən dəm vurur. Get-gedə tanıdı
ğım müəllimlərimin birini arvad libasında 
görüb teatrın və komediyanın nə olduğu
nu anladım”.

***
Şuşada teatra maraq, tamaşaçıların 

sayı sürətlə artırdı. Təkcə 1885-ci ilin 
avqustunda Şuşadakı teatr həvəskar
ları M.F.Axundzadənin “Müsyö Jordan 
və dərviş Məstəli şah”, “Hacı Qara”, 
“Vəziri-xani-Lənkəran” komediyaları 
uğurla oynanılır. Nümayişlərdən əldə 
edilən vəsait isə xeyriyyə məqsədilə 
şəhərdəki sənət məktəbinə verilir. 

Yeri gəlmişkən, Şuşada XIX əsrin 
40-cı illərindən rus dilində də tamaşa
lar göstərilirdi. Əsrin sonlarında teatrda 
rus truppası da fəaliyyətə başlayır. Bu 
truppanın repertuarında daha çox dün
ya dramaturgiyasından nümunələr oy
nanılırdı. Deməli, yerli teatr həvəskar
ları həm də əcnəbi müəlliflərin əsərləri 
ilə tanış olmaq imkanı qazanırdılar.

Getdikcə Şuşanın mədəni həyatında 
teatr qaynar bir məkana çevrilirdi. Am
ma yerli ziyalı gənclərin teatra daha çox 
diqqət yetirməsi ruhaniləri bərk narahat 
edirdi. Ona görə teatr çıxardanlar tez-
tez onların qəzəbinə tuş gəlirdilər. Bə
zən də ziyalılar ilə din xadimləri üz-üzə 
gəlməli olurdular. Bununla bağlı “Novoe 
obozrenie”dəki bir başqa məlumat diq
qəti çəkir: “Bu günlərdə həvəskarların 
iştirakı ilə iki pyes səhnələşdirilmişdir. 

Bu pyeslərdən biri, hələ indiyədək heç 
yerdə oynanmamışdır. Biri “Evlənmək 
su içmək deyil”, o birisi isə birpərdəli 
“Qocalıqda yorğalıq” əsəridir. Tamaşa
nın sabahı şəhərə səs yayıldı ki, onun 
müəllifi (Haşım bəy Vəzirov – Y.Əlioğlu) 
bu əsərinə görə öldürüləcəkdi. Xüsusi
lə, ruhanilər bərk qəzəblənmişdilər. Zi
yalılar isə müəllifə havadar çıxmışdılar”.

Ümumiyyətlə, Şuşada teatr tamaşası 
qurmaq, oynamaq heç də həmişə asan 
olmayıb. Xüsusilə, bu işlə böyük arzu 
və istəklə məşğul olan Ə.Haqverdiye
vin başı çox bəlalar çəkib. Görkəmli 
yazıçımız Abdulla Şaiq öz xatirələrində 
yazır: “Ə.Haqverdiyevə Şuşada “Şəbih
gərdan” adı qoyulmuşdur. 1896-cı ildə 
Şuşa şəhəri müəllimlərinin və Nikola
yevski məktəbi tələbələrinin iştirakı ilə 
“Dağılan tifaq” faciəsi tamaşaya qoyu
lur. Tamaşanın rejissorluğunu Ə.Haq
verdiyey özü edirmiş. Rollar müəl
limlərlə tələbələr arasında paylanır. 
Üçüncü bəyin rolunu - S.S.Axundov, 
qumarda uduzan bəyin arvadının rolu
nu tələbələrdən Rza Mirzəyev oynayır. 
Məktəblilər nəğməsini Ü.Hacıbəyov 
və başqaları oxuyurlarmış. Tamaşanın 
sabahı arvad rolunu oynayan R.Mirzə
yevin anası məktəbə gəlib hay-küy qo
pararaq “Hanı o Şəbihgərdan? Mənim 
oğluma arvad paltarı geyindirib xalqın 
qabağına çıxardan o Əbdürrəhim har
dadır? Onun başına bir oyun açım ki...” 
deyə Haqverdiyevi hədələyirmiş”.

Həmin dövrə nəzər salarkən ən çox 
səhnəyə qoyulan müəlliflər sırasında, 
təbii ki, M.F.Axundzadə başda gəlir. 
Onun “Hacı Qara” komediyası ikinci də
fə 1897-ci ildə Şuşada tamaşaya qoyu
lub. Həmin illərdə tamaşaların təşkili və 
rejissorluğu N.Vəzirov və Ə.Haqverdi
yevin üzərinə düşürdü. Qadın rollarının 
ifaçıları da təxminən eyni adamlar idi: 
Rəsul Tahirov və Salah bəy Zöhrabbə
yov. Hacı Qara rolunu H.Sarıcalinski, 
Əsgər bəy rolunu Cavad bəy Vəzirov, 
Səfər bəy rolunu F.Köçərli, Kərəməli 
rolunu isə H.Vəzirov ifa edirdi. 

Artıq Şuşada teatr mütərəqqi ideya
ların təbliğatçısı kimi xalqın şüuruna 
təsir etməkdə və daha geniş müstə
vidə yayılmaqda idi. Bunu Şuşa teat
rının 1903-1910-cu illər repertuarına 
nəzər salarkən aydın görürük. Janr 
müxtəlifliyi və müəllif rəngarəngliyi otu
ruşmuş repertuar siyasətinin formalaş
dığına işarə idi. Nümunələr sırasında 
Axundzadənin “Hacı Qara”, V.Şekspi
rin “Otello”, Ə.Haqverdiyevin “Dağılan 
tifaq”, “Hacı Daşdəmir”, “Ac həriflər”, 
N.Vəzirovun “Hacı Qəmbər”, “Dad ya

rımçıq əlindən”, “Daldan atılan daş to
puğa dəyər”, S.Qənizadənin “Xor-xor”, 
“Axşam səbri xeyir olar”, N.Nərimano
vun “Nadir şah”, Z.Hacıbəyovun “Ev
liykən subay”, “Əlli yaşında cavan”, 
Y.Kənanın “Evlənmək” və başqa müəl
liflərin əsərləri Şuşanın teatr həvəskar
ları Y.Məlikhaqnəzərov, H.Vəzirov, Zül
füqar Seyidbəyov, Məmmədəli Orucov, 
Z.Hacıbəyov, Həmid Axundov, Musa 
Şuşinski, Surxay Abdullayev, Mirzə 
Ələkbər Axundov, Xosrov və Hüsü Ma
mayevlər tərəfindən uğurla oynanılır, 
tamaşaçılar tərəfindən alqışlanırdı. 

***
Şuşanın teatr mühitinə Bakı artistlə

ri də öz sənət töhfəsini bəxş edir, yerli 
həvəskarlar və tamaşaçılarda teatr ta
maşalarına marağı daha da artırırdı
lar. Həmin dövrlərdə artıq xalq arasın
da məşhur artist kimi tanınan Hüseyn 
Ərəblinski və Sidqi Ruhulla tez-tez 
şuşalı teatrsevərlərin qarşısında çıxış 
edirdilər. 

Teatrşünas Y.Əlioğlu Şuşa və onun 
teatr mühitini təsvir edərkən maraqlı bir 
paralel aparır: “XIX əsrdən fərqli ola
raq XX əsrin əvvəllərində artıq Şuşada 
teatr tamaşalarına və aktyorlara mü
nasibət dəyişərək yeni müsbət fikirlər 
formalaşmağa başlamışdır. Təbii, bu 
müsbət fikir, hər cür təzyiq və təqiblərə 
baxmayaraq, Şuşa teatrının tamaşaları 
sayəsində mümkün olmuşdur”. 

Görkəmli yazıçı-dramaturq Cəlil 
Məmmədquluzadənin də yaradıcı
lıq taleyində Şuşanın öz əhəmiyyətli 
izi var. Onun şuşalı ziyalılarla sıx ün
siyyəti olub. Bunun nümunəsi olaraq 
1916-cı ilin 17 avqustunda Mirzə Cə
lilin “Ölülər” tragikomediyası Şuşada, 
Xurşidbanu Natəvanın qızı Xanbikənin 
evində yerləşən məktəbdə tamaşaya 
qoyulub. Bu tamaşadan sonra Mirzə 
Cəlil də bir sıra din xadimlərinin qə
zəbinə tuş gəlib. Amma Şuşada hamı 
mollalar kimi düşünmürdü. Şuşada, 
ümumiyyətlə, sənətə və sənətkara bü
tün dövrlərdə hörmət və ehtiram olub...

XX əsrin əvvəllərində Şuşada otu
ruşmuş teatr mühiti sovetləşmə zama
nında da, sənətin ideologiya maşınına 
çevrilməsi dönəmində də özünəməx
susluğunu, belə demək mümkünsə, 
müstəqilliyini, milli xüsusiyyətlərini qo
ruyub saxlaya bilmişdir. Bunu müstəqil, 
milli ziyalıların yaratdığı Şuşa teatrının 
sütunları üzərində qurulan “Şuşa kolxoz-
sovxoz teatrı”nın, sonrakı mərhələdə 
Ü.Hacıbəyli adına Şuşa Dövlət Musiqili 
Dram Teatrının, eləcə də Şuşa Musiqi
li Xalq Teatrının, elə indiki Şuşa Dövlət 
Musiqili Dram Teatrının da ana ideyası 
kimi görə bilirik.

Həmidə Nizamiqızı

Xalq artisti, bəstəkar 
Sevda İbrahimova vəfat edib

Azər­bay­ca­nın mu­si­qi ic­ti­maiy­yə­ti­nə it­ki üz ve­rib. Gör­kəm­li 
bəs­tə­kar, Xalq ar­tis­ti, pro­fes­sor Sev­da İb­ra­hi­mo­va iyu­lun 17-
də, öm­rü­nün 83-cü ilin­də və­fat edib.

Sevda İbrahimova 1939-cu 
il noyabrın 28-də Xalq yazıçı
sı Mirzə İbrahimovun ailəsində 
anadan olub. Azərbaycan Döv
lət Konservatoriyasının Piano 
(M.Brennerin sinfi) və Bəstəkar
lıq (Q.Qarayevin sinfi) fakültələ
rində təhsil alıb.

Sevda İbrahimova iki operanın 
(“Nənəmin nağılları”, “Biri var
dı...”), beş fortepiano konsertinin, 
orqan, tar və orkestr üçün kon
sertlərin, kantataların, kamera-
instrumental və vokal kompozi
siyalarının, fortepiano solo üçün 

çoxsaylı silsilələrin, uşaqlar üçün müxtəlif janrlı əsərlərin, filmlər və 
tamaşalar üçün musiqilərin müəllifidir. Əsərləri ABŞ, Fransa, İsveç, 
Almaniya və digər ölkələrin konsert salonlarında ifa edilib.

Bəstəkarın orqan və simli orkestr üçün konsert (1990), qoboy 
və piano üçün “Qəmginlik” pyeslər silsiləsi (1991), skripka və 
kamera orkestri üçün musiqi (1992), 2 piano üçün “Azərbay
can təranələri” pyeslər silsiləsi (1994), tar və simli orkestr üçün 
“Sənin üçün darıxıram, Şuşam” (1999), səs, tar və simli orkestr 
üçün “Qurbansız qalan tarım” (elegiya-xatirə, 2000), simli or
kestr üçün “Vətən düşüncələri” (2001) və digər əsərləri musiqi 
mədəniyyətimizin diqqətəlayiq nümunələrindəndir.

O, N.Gəncəvi, M.Şəhriyar, S.Vurğun, B.Vahabzadə, M.Araz, 
H.Ziya, R.Zəka, M.Dilbazi, H.Bülluri və başqa şairlərin sözlərinə 
qəlbəyatan mahnı və romanslar bəstələyib. Nəğmələri tanınmış 
müğənnilərin ifalarında ürəklərə yol tapıb.

Unudulmaz bəstəkar, gözəl insan Sevda İbrahimovanın xati
rəsi onu tanıyanların qəlbində əbədi yaşayacaq.

Allah rəhmət eləsin.

Şuşa  –  bir  teatr  səhnəsi  kimi...

“Şuşalı bəstəkarlar”

Natəvan haqqında film çəkilir

Bu il gör­kəm­li şairə, xey­riy­yə­çi Xur­şi­ba­nu 
Na­tə­va­nın (1832-1897) ana­dan ol­ma­sı­
nın 190 il­li­yi qeyd edi­lir. Döv­lət baş­çı­sı söz 
us­ta­dı­nın yu­bi­le­yi haq­qın­da sə­rən­cam 

im­za­la­yıb. Xan qı­zı­nın yu­bi­le­yi ilə bağ­lı öl­kə­
miz­də müx­tə­lif təd­bir­lər ke­çi­ri­lir. 

İctimai Televiziya tərəfindən Natəvan haq
qında film çəkilir. Filmin redaktoru Bənövşə 
Məmmədova qəzetimizə bildirdi ki, film-tamaşa 
şəklində olan “Xan qızı” adlı ekran əsəri İlyas 
Əfəndiyevin “Xurşidbanu Natəvan” pyesi əsa
sında ərsəyə gəlir. 45 dəqiqə nəzərdə tutulan fil
min ideyası Bakı Bələdiyyə Teatrının hazırladığı 
“Xan qızı” tamaşasından yaranıb. 

Filmdə akademik Teymur Kərimli, Xalq yazıçısı 
Elçin, Xalq artisti Mərahim Fərzəlibəyov, Əmək

dar incəsənət xadimi, sənətşünas Ziyadxan Əli
yev, yazıçı-publisist Mustafa Çəmənli, Natəvanın 
kötücəsi Sevil Hüseynova və başqalarının Xan 
qızının irsi ilə bağlı düşüncələri əks olunacaq. 

Çəkilişləri Bakıda və Şuşada reallaşan filmdə 
Bakı Bələdiyyə Teatrının aktyorları rol alıb. Na
təvanı Ülviyyə Rza, Xasay bəyi Tural Əhməd, 
Aleksandr Dümanı Aydın Əliyev canlandırır. 

Bədii-sənədli janrda lentə alınan ekran əsəri
nin quruluşçu rejissoru Elçin Məmmədov, redak
toru Bənövşə Məmmədova, operatorları Taleh 
Həsənzadə, Tərlan Məmmədov, səs rejissoru 
Fuad Allahverdiyev, rejissor assistenti Qurban 
Şirəliyev, işıq üzrə rəssamı Fərid Cəfərov, pro
düseri İbrahim Ağazadədir. Film ilin sonunda ek
ranlara çıxacaq.

Lalə Azəri

Ayten
Прямоугольник


